
MALTA

QORTI CIVILI

PRIM" AWLA
ONOR. IMHALLEF
JOSEPH AZZOPARDI

Seduta tal-25 ta' Marzu, 2015
Citazzjoni Numru. 1180/2011

Joseph Portelli; u Marcel u
Evelyn konjugi Bonnici

-Vs-

Vincent Micallef

I1-Qorti;

Rat ir-rikors guramentat ipprezentat fid-29 ta’ Novembru 2011 i
permezz tieghu l-atturi ppremettew:

(1) Wi I-atturi huma proprjetarji u fil-pussess ta’ porzjon art
b’forma triangolari bil-kejl ta’ c¢irka hdax punt sitta metri
kwadri (11.6 m.k.) fi Trig Dun Karm, Msida, Malta;

(2) i dina I-porzjon art tikkonfina Nofsinhar ma’ I-imsemmija
Triq Dun Karm, Lvant ma’ beni tal-intimat Vincent Micallef
u Punent ma’ proprjeta konsistenti fi blokka appartamenti
minghajr numru ufficjali, jew irjieh verjuri;

(3) Nli dina I-proprjeta’ ppreveniet lill-atturi flimkien ma’
porzjon art akbar permezz ta’ kuntratt fl-atti tan-Nutar
Kristen Dimech u datat is-sebgha u ghoxrin (27) ta’ Jannar
tas-sena elfejn u ghaxra (2010);

(4) i fit-tlieta (3) ta’ Ottubru tas-sena elfejn u hdax (2011), u
fil-jiem sussegwenti, il-konvenut, personalment u / jew
permezz ta’ terzi dahal abbuzivament f'dina I-istess porzjon
art;

(5) llli b’zieda mal-premess, l-istess konvenut beda jaghmel
xoghlijiet abbuzivi f'dina I-istess porzjon art billi mhux biss
hatt hitan, izda wkoll billi zviluppa struttura ossia tarag
f'dina I-proprjeta’ u billi llegalment dawwar I-istess proprjeta
ghall-vantagg u uzu tieghu;

(6) llli dana kollu sar meta I-konvenut jaf ben tajjeb illi huwa ma
jgawdi l-ebda jedd fuq dina |-porzjon art;

(7)  Nli dana l-agir jikkostitwixxi spoll vjolenti u klandestin a
dannu tal-atturi u ghalhekk kellha ssir din il-kawza;

Ghaldagstant ir-rikorrenti jitolbu bir-rispett illi dina |-Onorabbli
Qorti joghgobha:

(1) Tiddikjara illi |-konvenut ikkommetta spoll vjolenti u
klandestin ghad-dannu tal-atturi meta fit-3 ta’ Ottubru, 2011
u fil-granet sussegwenti huwa, personalment u / jew permezz
ta’ terzi dahal u wettaq xoghlijiet fil-porzjon art surreferita,
liema porzjon art tinsab fil-pussess tal-atturi;

(2) Tikkundanna lill-istess konvenut sabiex fi Zmien qasir u
perentorju illi ghandu jigi prefiss minn dina I-Onorabbli Qorti
jirrientegra lill-atturi fil-pussess pien taghhom; ukoll billi
jnehhi l-istruttura illi giet kostruwita fil-proprjeta’ ta’ l-atturi,
b’tali mod illi |-istess proprjeta’ tigi ripristinata u tirritorna fl-
istat originali taghha gabel ma twettaq dana I-ispoll; u

(3) Fin-nugqgas, tawtorizza lill-atturi sabiex jaghmlu x-xoghlijiet
necessarji huma stess a spejjez tal-konvenut, u dana taht id-
direzzjoni ta’ perit nominand.

Bl-ispejjez, inkluz dawk tal-mandat ta’ inibizzjoni bin-numru
1427/2011 GC fl-istess ismijiet, u tal-ittra ufficjali pprezentata
f'Novembru, 2011 kontra |-konvenut, liema konvenut huwa minn
issa ngunt ghas-subizzjoni; u

B’riserva ¢ara ghal kwalunkwe azzjoni ohra spettanti lill-atturi
kontra I-istess konvenut, senjatament l-azzjoni ghal danni
kkagunati.

Rat id-dikjarazzjoni mahlufa tal-atturi u I-lista tax-xhieda.

Rat ir-risposta guramentata tal-konvenut ipprezentata fil-25 ta’
Jannar 2012, li permezz taghha ec¢epixxa:

1. |lli t-talbiet attrici ghandhom jigu michuda bl-ispejjez ghaliex
ma jissussistux |-elementi essenzjali ghall-kawza ta’ spoll.
B’mod partikolari l-atturi la kellhom il-pussess tal-art in
kwistjoni (posseddisse) u langas twettaq fil-konfront taghhom
ebda spoll vjolenti u / jew klandestin (spoliatum fuisse).

2. Salv eccezzjonijiet ulterjuri.

Rat id-dikjarazzjoni mahlufa tal-konvenut u I-lista tax-xhieda.

Rat |-affidavits;

Semghet il-provi;

Rat |-atti tal-mandat ta’ inbizzjoni numru 1427/11 illi gew allegati
permezz ta’ digriet tat-23 ta’ Mejju 2012;

Rat |-atti processwali u I-verbal tas-seduta tal-1 ta’ Dicembru 2014
fejn il-kawza thalliet ghas-sentenza;

Rat in-noti ta’ sottomissjonijiet;

Ikkunsidrat:

[lli kif jidher ¢ar mill-att promotur din hija kawza ta’ spoll. L-atturi
ged isostnu illi I-konvenut spolljahom mill-pussess tal-proprjeta’
msemmija fir-rikors. Kif hu maghruf huma tlieta I-elementi rikjesti
biex azzjoni ta’ spoll tirnexxi, u ¢joe’:

1. il-pussess — possidesse;

2. l-azzjoni spoljattiva li tkun saret bil-mohbi jew kontra I-
volonta tal-attur — spoliatum fuisse; u

3. lil-azzjoni ssir fi zmien xahrejn minn meta jkun sehh Il-ispoll —
infra bimestre deduxisse.

llli I-konvenut kif jidher minn dak li gja’ ssemma ged jeccepixxi li |-
atturi ma kienux jippossjedu I-proprjeta’ msemmija u allura huwa
ma kkommetta ebda spoll. Kwindi ma hemmx kontestazzjoni |i x-
xoghlijiet li dwarhom jilmentaw I-atturi saru. Mill-provi jirrizulta
wkoll mhux kontestat illi I-azzjoni giet intavolata entro x-xahrejn
gja’ msemmija.

llli ma hemmx dubju li l-azzjoni ta’ spoll hija ntiza bhala
salvagwardja tal-ordni pubbliku biex hadd ma jiehu I-ligi b’idejh
anke jekk ikollu d-dritt ta’ proprjeta’ tal-oggett in kwistjoni. Infatti
fis-sentenza fl-ismijiet “Delia vs Schembri” (Prim Awla — deciza fl-4
ta’ Frar 1958) gie ritenut illi:

“L-azzjoni ta’ spoll isservi biex tipprotegi I-pussess, ikun x’ikun ... li
jigi vjolentement jew okkultament mehud minghand il-possessur
jew detentur u gie deciz kemme-il darba li tapplika wkoll ghat-
tutela tal-kwazi pussess tad-drittijiet legali u hija inerenti ghall-fatt
ta’ min b’awtorita’ privata ... jaghmel ghad-dannu ta’ terza

persuna att li ghalkemm jista’ jkollu dritt ghalih ma jistax
jezercitah minghajr intervent tal-Qorti.

llli fi kliem Pacifici Mazzoni spoll vjolent huwa “gualunque atto

arbitrario che per forza privata si compia contro la volontarieta
dello spogliato”. (Vol lll Sez. 52).

llli wiehed ukoll isib fil-kawza “Margherita Fenech vs Pawla
Zammit” deciza fit-12 ta’ April 1958 illi:

“L-actio spolii hija radikata pjuttost fuq I-esigenzi ta’ utilita’ socjali
milli fug il-principju assolut ta’ gustizzja hija eminentement intiza I-
protezzjoni ta’ kwalunkwe pussess u jigi impedut lic-Cittadin privat
li jiehu I-ligi f'idejh; b’mod li I-fini taghha huwa dak li jigi restawrat
l-istat tal-pussess li jkun gie skonvolt jew turbat.”

[lli kif ukoll gie ritenut:

“Kif kellha okkazjoni tesprimi ruhha I-Onorabbli Qorti tal-Appell, |-
indagini li trid issir hija wahda limitatissima, rigoruza u skarna u
ma tinsab f'ebda legislazzjoni ohra, u kompliet tghid illi ghalhekk
indaginijiet ibbazati fug x’jghidu u ma jghidux gquristi u awturi
Francizi u Taljani huwa ghal kollox irrilevanti u inapplikabbli fil-
kuntest tal-ordinament guridiku taghna” — Appell Civili — “Cardona
vs Tabone” — deciza fid-9 ta’ Marzu 1992).

Illi f'din il-kawza huwa important li jigu ezaminati |-provi li ressqu |-
partijiet ghaliex hemm nugqas ta’ gbil fuq certi fatti.

llli 1-attur Portelli esebixxa affidavit tieghu a fol 30 fejn xehed
b’dan il-mod:

“Jiena proprjetarju flimkien ma’ |-atturi l-ohra ta’ porzjon art
b’forma triangolari bil-kejl ta’ cirka hdax punt sitta metri kwadri
(11.6mk). Nghid illi dina I-porzjon art ippreveniet lilna permezz ta’
kuntratt fl-atti tan-Nutar Kristen Dimech u datat is-27 ta’ Jannar
2010 u tikkonfina punent ma’ blokka appartamenti illi giet
zviluppata minni u mill-atturi I-ohra; nofsinhar ma’ Trig Dun Karm,
Msida u Ivant ma’ proprjeta’ tal-konvenut Vincent Micallef.

Nghid illi kopja ta’ dana I-kuntratt ta’ akkwist diga’ giet esibita fl-
atti tal-mandat ta’ inibizzjoni fl-ismijiet “Joseph Portelli et vs
Vincent Micallef” (Mandat inibizzjoni numru 1427/2011GC). Kif
sejjer nispjega, dana |-mandat u dina |-kawZa saru necessarji
minhabba I-agir abbuziv tal-intimat, u xejn aktar.

Nispjega illi dina I-porzjon art kienet tifforma parti minn medda ta’
art akbar fi Trig Dun Karm, Msida, Malta. Da parti tieghi kont hadt
hsieb illi jsiru negozjati bil-ghan illi dina I-medda ta’ art, inkluz
maghha I-porzjon art in kwistjoni, setghet tigi zviluppata fi blokok
ta’ appartamenti u penthouses. Nghid illi dawn in-negozjati bdew
ghall-habta tas-sena 2007. L-attur Marcel Bonnici naturalment ta
s-sehem tieghu matul dawn in-negozjati.

Apparti minn hekk nghid illi kont jiena illi hadt hsieb illi jinhargu
permessi mill-Awtorita’ ta’ Malta dwar I-Ambjent u [-lppjanar
(MEPA), kif ukoll illi s-sit jinbeda wara illi jinhargu tali permessi. II-
permess relattiv inhareg f'isem [-attur Marcel Bonnici fil-21 ta’
Jannar 2010 u jgib ir-referenza PA/00141/09. Nghid ghalhekk illi

issa ilni s-snin involut f’dak kollu illi jirrigwardja I-medda ta’ art illi
semmejt aktar ’il fuq, inkluz maghha I-porzjon art in kwistjoni.

Tant hu hekk illi dina I-medda ta’ art niftakar tajjeb kif kienet gabel
ma’ dina giet zviluppata. Fil-fatt niftakar illi dina I-medda ta’ art
kienet uniformi u kienet mifruda minn Trig Dun Karm; jew ahjar
mill-bankina illi hemm fl-istess triq, permezz ta’ hajt tal-kantun.
Dana I-hajt kien fuq gholi ta’ seba’ filati, bejn wiehed u iehor, u ma
kienx imkahhal, kien jifred dina I-medda ta’ art — inkluz I-art in
kwistjoni minn estremita’ ghal ohra. Tant hu hekk illi min-naha tal-
Ivant dana I-hajt tal-franka kien imiss ma’ I-appogg tal-proprjeta’
ta’ Vincent Micallef.

Nikkonferma illi meta dhalt f'dina proprjeta’, gatt ma rajt xejn illi
f'ghajnejja seta’ jaghtini mqar x’nifhem illi I-konvenut Micallef kien
ged jippretendi I-pussess tal-porzjon art in kwistjoni. Qatt ma rajt
xejn f'das-sens. Wara kollox is-sens komun jghidlek illi li kieku dana
kien qged jippretendi illi dina I-porzjon art hija tieghu, jew illi huwa
nkella kellu I-pussess taghha, dana ma kienx se jtella’ hajt ta’
appogg maghha fug numru ta’ sulari minghajr ma jhalli access
ghal dina I-porzjon art.

Nispjega illi I-ewwel darba illi I-konvenut ghamel pretensjoni fugq il-
porzjon art in kwistjoni kien wagqt il-process tal-ippjanar quddiem
il-MEPA. Fil-fatt dana kien ipprezenta oggezzjoni ghall-izvilupp
intiz minni u mill-atturi l-ohra. L-oggezzjoni tieghu kienet fis-sens
illi huwa kien ged jippretendi illi I-porzjon art in kwistjoni kienet
tieghu u ghalhekk ahna ma kellniex nizviluppawha.

Da parti tieghi kont cert illi dina kienet semplici gidba da parti tal-
konvenut Vincent Micallef. Nispjega illi meta nkun ged nahdem fuq

progett estensiv - bhalma kien dana I-progett - jiena nassigura illi
r-ricerki dwar titolu u pacifiku pussess isiru gabel ma’ nipprezenta
applikazzjonijiet mal-MEPA, u mhux wara. Wara kollox I-ispejjez
tal-MEPA Illum huma konsiderevoli, specjalment meta wiehed
japplika biex jizviluppa numru estensiv ta’ appartamenti u
penthouses bhalma kellna f’'mohhna jiena u Il-atturi I-ohra. Minn
dawn ir-ricerki kien irrizulta car kristall illi t-titolu tal-medda t’art,
inkluz I-art illi gejna spolljati minnha kien tajjeb.

Nghid illi originarjament I-intenzjoni tieghi u tal-atturi |-ohra
kienet dik illi nizviluppaw ukoll il-porzjon art in kwistjoni. Fil-fatt I-
applikazzjoni illi giet ipprezentata mal-MEPA originarjament kienet
tirrifletti dina x-xewqa. Madankollu, billi I-process tal-ippjanar kien
ser jistalla minhabba I-oggezzjoni illi ghamel u baqa’ jinsisti fugha
I-konvenut, kellna niehdu decizjoni.

Nispjega illi la jiena u lanqgas I-atturi I-ohra ma xtaqna illi I-process
tal-ippjanar jiehu ferm aktar zmien minn dak illi konna allokajna
ghalih. Wara kollox, sakemm kienet ghaddejja I-applikazzjoni fi
hdan il-MEPA ahna konna diga’ bieghna numru ta’ appartament
“fuq il-pjanta” u konna ghalhekk marbutin ma’ terzi bi zmien
definit entru liema |-progett kellu jkun lest.

Ghalhekk ma konniex naffordjaw illi jkun hemm intoppi jew hela
ta’ zmien. Nghid illi dana I-konvenut kien jafu tajjeb. Nispjega
wkoll illi apparti minn hekk, ma ridniex illi dizgwid dwar framment
dagshekk zghir mill-medda ta’ art illi konna applikajna fugha
jinstalla I-progett kollu kemm hu.

Nghid illi kien ghalhekk illi bi qbil bejn il-partijiet kollha interessati
kont tajt struzzjonijiet biex il-porzjon art in kwistjoni tigi eskluza

mill-izvilupp illi konna applikajna ghalih dakinhar. Fil-fatt hekk sar
u I-permess ghall-izvilupp hareg gmielu minghajr dewmien.

Irrid naghmilha ¢ara, madankollu, illi dina d-decizjoni ma ttehditx
ghax konna ged nirrikonoxxu xi jedd fil-konvenut jew ghax konna
ged naghtu xi ragun lill-konvenut. Fil-fatt dana kollu ghamilnih
minghajr pregudizzju u biss ghax fic-Cirkostanzi tal-kaz lili u lill-
atturi kien jagblilna illi jsir hekk. Apparti minn hekk, I-intenzjoni
tieghi u tal-atturi xorta wahda baqghet dik illi sussegwentement
nizviluppaw dina I-porzjon art. Fil-fatt f'mozzi kelli u ghad ghandi I-
intenzjoni illi jinbnew Zewg duplex units f’'dina I-porzjon art.

Nghid illi I-konveunut qatt ma xekkilna mill-pussess materjali ta’
dina I-porzjon art. Hekk per ezempju, nghid illi meta beda I-izvilupp
tal-kumplament tal-medda ta’ art, il-konvenut qatt ma waqqafna
jew kellimna. La meta nqgala’ I-hajt tal-kantun illi kien jifred il-
medda ta’ art (inkluz il-porzjon ta’ art in kwistjoni) minn mat-trig,
u angas meta haddiema tieghi kienu juzaw dina l-istess porzjon art
— daqqa biex jahznu materjal; dagqa bhala access; dagqa sabiex
minnha jsiru xoghlijiet. Fil-fatt nghid illi salv ghall-agir abbuziv
tieghu wagqt il-process tal-ippjanar, il-konvenut gatt ma xekkilna
(la lili u angas haddiema illi kelli fil-post) fit-tgawdija tal-porzjon
art in kwistjoni.

Nispjega illi I-inkwiet rega’ nqala’ fit-3 ta’ Ottubru 2011 u fil-jiem
sussegwenti. Nghid illi dakinhar, haddiem tieghi certu Eric Saliba
nfurmani illi kienu ghadhom kemm waslu xi haddiema u li dawn
kienu sejrin jaghmlu xi xoghlijiet fil-porzjon art in kwistjoni. X’hin
gejt infurmat b’dan, tlabt lil Eric sabiex javzahom illi ma setghux
jaghmlu xoghlijiet fil-proprjeta’ in kwistjoni. Wara kollox dina
kienet proprjeta’ tieghi u tal-atturi Bonnici, u dawn in-nies ma
kellhomx il-permess taghna sabiex jidhlu f’dina I-porzjon art.

Nghid illi dak iz-zmien il-haddiema tieghi kienu jkunu ta’ kuljum fis-
sit ghax dak iz-zmien konna qed inwettqu xoghol ta’ finishing fil-
blokka ta’ appartamenti illi nbniet fuq il-kumplament tas-sit. Anke
jiena personalment kont inkun ta’ spiss fl-inhawi sabiex insegwi x-
xoghlijiet. Nikkonferma illi qabel it-3 ta’ Ottubru, 2011 hadd ma
dahal fil-porzjon art in kwistjoni, almenu fil-prezenza tieghi.
Apparti minn hekk, qabel dik id-data ma sar xejn fl-istess porzjon
art illi seta’ jaghtini x’nifhem illi xi hadd kien qed jippretendi
jeddijiet fugha. Irrid naghmilha cara illi anqgas ma kien hemm
notices fis-sit; wisq anqas notices tal-MEPA fis-sens illi xi hadd kien
applika sabiex jizviluppa dina I-porzjon art.

Nispjega illi kelli suspett fondat illi lil dawn il-haddiema kien
baghathom il-konvenut Vincent Micallef. Niftkar illi kont
ikkomunikajt ma’ dan fejn ghidtlu illi jew jghid lill-haddiema tieghu
johorgu mill-proprjeta’ tieghi u tal-atturi, jew inkella jkollna
mmexxu b’mandat. Wara xi granet stajt napprezza illi dana kien
injora t-twissija tieghi u ghalhekk kelli nkellem lill-avukat ta’
fiducja tieghi. Naturalment fil-frattemp kont qed inzomm lill-attur
Marcel Bonnici nfurmat b’dan kollu.

Nghid illi I-mandat ta’ inibizzjoni relattiv gie pprezentat fil-11 ta’
Ottubru, 2011 u ntlaga’ provizorjament mill-Qorti dakinhar stess.
Madankollu, dana I-mandat ha Zmien twil biex gie notifikat lill-
konvenut — il-konvenut kien, konvenjentement bhal donnu gheb
minn dina I-gZira! Tant hu hekk illi huwa kellu jigi notifikat bil-
procedura tal-pubblikazzjoni u affissjoni! Naturalment fil-frattemp
il-haddiema tieghu baqghu ghaddejjin bix-xoghlijiet qgisu xejn m’hu
xejn. Kien ghalhekk illi |-kostruzzjoni mibnija minn dawn il-
haddiema (¢joe’ tarag) illum waslet fi stadju avvanzat.

Nghid illi sakemm gie notifikat dana I-mandat, mhux l-ewwel
darba illi kont inkun fis-sit u kont inkecci lill-haddiema mibghuta
minn Micallef - madankollu dana ma stajtx naghmlu ta’ kuljum
ghax jiena principarjament inkun fil-gZira ta’ Ghawdex.

7

Sussegwentement il-Qorti kienet ikkonfermat dana I-mandat ta
inibizzjoni u l-intimat ghandu mwaqqaf milli jkompli bix-xoghlijiet
sal-lum. Apparti dana I-mandat, nghid illi jiena u [l-atturi |-ohra
pprezentajna wkoll ittra ufficjali fil-konfront tal-konvenut. Kopja
nformali ta’ dina I-ittra ufficjali diga’ giet esebita flimkien mar-
rikors guramentat.

Nghid illi dawn il-fatti jiena nafhom personalment.”

Illi [-attur l-iehor Bonnici tista’ tghid irrepeta |-affidavit ta’ Portelli.
L-atturi gew kontro-ezaminati f'seduti sussegwenti. Fis-seduta
tat-23 ta’ Mejju 2012 xehed ukoll Eric Saliba illi kien jiehu hsieb ix-
xoghol i kienu jaghmlu f'Malta I-atturi (li huma residenti
Ghawdex) u dan ikkonferma li fit-3 ta’ Ottubru 2011 ¢irka, huwa ra
[-haddiema tal-konvenut li kienu se jahdmu hemmhekk u ¢cempel
lill-attur li gallu biex jiehu r-ritratti. #addiem iehor Peter Paul
Grima fis-seduta tal-10 ta’ Ottubru 2012 qal ukoll li fl-istess data I-
haddiema tal-konvenut bdew jaghmlu turgien f'dik il-proprjeta’.
Fl-istess seduta xehed ukoll Martin Mifsud |i qal |-istess affarijiet.
Xehdu wkoll (12 ta’ Dicembru 2012), Carmela Magro, Mary Doris
Micallef, Joseph Micallef u Maria Imelda Micallef li galu li I-
proprjeta’ kienet ta’ missierhom u meta wirtuha bieghuha lill-
attur.

Illi fis-seduta tat-13 ta’ Marzu 2013 xehed il-Perit Joseph Bondin li
gal li gie nkarigat mill-atturi biex jittjeni |-permessi ghall-bini fil-

Pagna 12 minn 22
Qrati tal-Gustizzja



Kopja Informali ta' Sentenza

proprjeta’ in kwistjoni u li I-konvenut kien oppona wagqt il-laggha
fil-MEPA. Eventwalment inkarigah il-konvenut biex jottjeni |-
permessi ghall-bini ta’ proprjeta’ adjacenti. Ikkonferma li meta I-
konvenut oppona ghall-permessi l-atturi kienu galulu biex jirrevedi
I-pjanti biex ma jkunx imwaqqaf ix-xoghol u allura |-permess hareg
b’ dawn |-emendi li ma kienux jinkludi |-parti kontiza.

llli I-konvenut esebixa affidavit tieghu a fol 124 fejn qal illi:

“Nibda billi nikkonferma dak li jiena spjegajt fir-risposta li ghamilt
fdin il-kawza. Nixtieq pero’ li nzid xi affarijiet, specjalment wara li
smajt u grajt ix-xhieda ta’ Portelli u Bonnici.

Minn fejn gejja I-art tieghi:

Il-kwistjoni bejni u bejn Portelli hija dwar bicca art fiha xi hdax-il
metru kwadru fi Trig Dun Karm, |-Imsida. Jiena nsostni, u ilni
ninsisti, illi din I-art hija tieghi. Dan il-feles kien jaghmel parti minn
art akbar illi jiena u certu Gouder, li kien civil servant, konna
xtrajna minghand il-Patrijiet Frangiskani b’kuntratt tal-21 ta’
Dicembru, 1987. Wara, jien u Gouder konna gsamna I-art li xtrajna
skont kuntratti datat 5 ta’ April 1989 u jiena messni art li tinkludi I-
feles li dwaru qed issir il-kawza. Ma’ genb din I-art kien hemm
raba’ tal-familja Micallef (li xehdu f’din il-kawza) u li issa xtraw
Portelli u Marcel Bonnici ma’ xi sitta min-nies ohra shabhom fin-
negozju. Dawn Micallef, ghalkemm kunjomhom bhali, ma jigux
minni. Minbarra li kienu bir-raba’” huma wkoll familja ta’ bennejja.

Biex nispjega I-art li xtraw Portelli u Marcel fejn hi, ged nesebixxi
aerial photos tal-MEPA u pjanta antika biex nuri kif I-art inbidlet

matul iz-Zmien [V1 u V2]. Minn dawn id-dokumenti ma nistax ma
ninnutax xi affarijiet. L-ewwelnett jidher illi I-linja tal-hajt inbidlet
maz-zmien u harget izjed ’il barra, b’dan illi skond jien Portelli u
Bonnici ggwadanjaw art illi originarjament ma kinitx taghmel parti
mill-art ta’ min bieghhilhom. Barra minn hekk il-hajt li fl-antik kien
jifred Il-art tal-familja Micallef minn dik tal-Patrijiet kien wiehed
tas-sejjieh milli ssib fir-raba’ wiesa’ tlett piedi. Issa pero’ dan gie
tad-disa’ pulzieri tal-kantun tal-gurnata. Kif ghidt Micallef huma
bennejja u sa fejn naf u niftakar jien kienu huma illi waqqghu I-hajt
tas-sejjieh u bnew wiehed bil-knatan minfloku. Barra minn hekk
jidher illi I-hajt tal-kantun ma nbeniex fuq il-linja tal-hajt tas-
sejjieh, izda aktar ‘il barra.

Fuq il-parti tal-art li akkwistajt jien, jiena bnejt blokka i tinkludi
showroom u hanut, imma dan il-magqrut li kien imiss mal-art ta’
Micallef bgajt ma bnejtx fuqu. Kemm jien u kemm il-familja
Micallef konna ppruvajna ghal snin shah napplikaw biex nithallew
nifthu bibien ghal fug Trig Dun Karm Psaila, qatt ma hareg
permess ghal dan. Ghalhekk I-entratura ghal blokka tieghi gieghda
fit-trig ta’ wara, u sadattant il-trijangolu art li ged jissemma’ f'din
il-kawza bqgajt ma bnejtux. Pero’ kulhadd kien jaf li dik il-parti tal-
art kienet tieghi,

II-Permess mahrug mill-MEPA:

Il-problema ma’ Portelli bdiet sa minn qabel ma xtara I-art. Fil-fatt,
lI-applikazzjoni mal-MEPA biex Portelli jibni I-blokka flattijiet tieghu
giet ipprezentata fl-2009, jigifieri gabel ma’ I-familja Micallef kienu
ghadhom bieghu lil Portelli u Bonnici. Jiena kont innutajt illi fl-
applikazzjoni tal-MEPA I-art tieghi kienet inkluza u mill-ewwel
insistejt li I|-feles in kwistjoni kien tieghi u li ma kellhomx
jizviluppawh. Jiena spjegajt dan lil Marcel kif ukoll lil Portelli.

Dak iz-Zmien jien kont mort niehu parir ghand [-Avukat lan
Stafrace u naf li I-Avukat Stafrace kiteb lill-familja Micallef, jew lill-
Avukat taghhom Paul Farrugia, u spjegalhom li dik il-parti tal-art
kienet tieghi. Naf ukoll li kien tkellem direttament ma’ Portelli, kif
jidher mill-emails |i ged nesebixxi [Dok V3]. Jiena rcevejt ittra
datata 27 ta’ Lulju, 2009 minghand I-avukat tal-ahwa Micallef Paul
Farrugia fejn talbu li nieqaf ninsisti li I-art kienet tieghi. Dott
Stafrace kiteb lill-avukat tal-ahwa Micallef b’risposta ghall-ittra
taghhom tas-27 ta’ Lulju 2009. Waqt ix-xhieda tal-ahwa Micallef
cahdu li gatt baghtu xi ittra bl-avukat. Ghalhekk nistaqsi jekk I-ittra
fil-verita’ kienx hemm Portelli warajha?

Li naf hu li Dr Stafrace ma tkellemx biss mal-ahwa Micallef u mal-
avukat taghhom imma wkoll ma’ Portelli, i dak iz-zmien kien
ghadu ma xtarax l-art. Naf li waqgt laggha ma’ Joseph u Marcel
tahom zewg kopji tal-kuntratt li bih kont xtrajt jien. Dott Stafrace
fehemhom kif I-art hija tieghi.

Dr Stafrace kien spjega wkoll lil Paul Farrugia illi mir-ricerki li saru
I-hajt tal-proprjeta’ tal-familja Micallef kien tul il-plot kollu izda fug
wara tas-sigra li dak iz-zmien kien ghad hemm fis-sit ta’ Micallef
(wara [|-bus stop). Jidher illi meta dan il-hajt twaqqa’,
probabbilment fiz-zmien meta kienet qed tinbena Regional Road,
Micallef ghazlu li jibnu I-hajt ‘il barra mill-istess sigra. Jien gatt ma
rcevejt xi risposta minghand Portelli dwar dan.

Ghalkemm gew imwissija, Bonnici u Portelli komplew bil-pjan
taghhom u ghalhekk jien oggezzjonajt formalment mal-MEPA.
Jiena niftakar illi kont mort ghal seduta tal-MEPA fejn spjegajt illi I-
art in kwistjoni kienet tieghi, F'dik is-seduta, li fiha deher Portelli u
kien assistit mill-Perit Joseph Bondin, Portelli ddikjara illi se jbiddel
il-pjanti tieghu biex jeskludi I-art tieghi, u fil-fatt hekk ghamel u
gab il-permess. Niskanta kif hareg il-permess ta’ Portelli bil-bibien

ghal fuq it-trig meta kemm jiena u kemm Micallef (missier I-ahwa
li bieghu lil Portelli) konna ilna snin nithabtu ghalxejn. Naf li
hemmhekk inbnew sittax-il unit u m’hemmx garaxxijiet ghal
karozzi. Dan kien fl-2010.

7

Hawn irrid ninnota wkoll illi ghalkemm fil-kuntratt ta’ akkwist ta
Bonnici u Portelli il-kejl tal-art akkwistata minn Portelli jinghad li
huwa ta’ 258 mk meta fil-pjanta ta’ mal-istess kuntratt il-kejl huwa
ta’ xi ghaxar metri kwadri izjed kif jidher mill-pjanta li Portelli u
Bonnici esebew fil-Qorti.

Wara li hareg il-permess, ovvjament Portelli beda x-xoghol. Hekk
kif kien se jibda t-thammil, jiena u Portelli biex flimkien niddeciedu
I-linja fejn kellu jigi I-hajt divizorju li jifred I-art ta’ Portelli mill-art
tieghi. Dakinhar, ghalkemm issa ged jghid li ma jiftakarx, kien
hemm maghna I-Perit Bondin. Kien hemm ukoll xi kollega tal-Perit
jew draughtsman, ma nafx ezatt min. Portelli deherli li kien
kuntent b’fejn se jinbena I-hajt u fil-fatt inbena hemm.

Biex inkun prattiku, jiena kont ftehemt mal-bennej |i Portelli
qabbad biex ihammel, biex inaddaf din il-parti tieghi meta jkun
gieghed inaddaf in-naha taghhom. Ghat-thammil tal-parti tal-art
tieghi hallast jien. Talabni mitt lira Maltin, illi jiena kont hallastu
wara li ghamel ix-xoghol. Kont hallastu fil-hanut li ghandi fil-grib.
Kienu s-sitta ta’ fil-ghaxija u kien hemm ukoll il-mara tieghi.

Wara t-thammil, Portelli beda [-bini tal-blokka u [-hajt inbena
proprju fejn konna ftehemna meta Itqajna fuq il-post. Mela sa dak
iz-zmien zgur illi Portelli u Bonnici qatt ma ppretendew illi
ghandhom il-pussess tal-art.

L-application tieghi:

Issa li Portelli u Bonnici kienu gabu |-permess taghhom, hsibt illi
jaghmel sens illi napplika biex nizviluppa I-bicca art tieghi b’tali
mod illi hemmhekk naghmel dahla gdida ghall-blokka tieghi. Hekk
jew hekk, il-MEPA issa kienet holqot precedent u ma kinitx se
tichadli bieb ghal fug Trig Dun Karm Psaila meta Portelli kien
ghadu kif gab permess b’entraturi fuq it-triq.

Ghal dan I-izvilupp tieghi jiena qabbadt proprju lill-Perit Joseph
Bondin, il-Perit ta’ Portelli u Bonnici, Perit li jien naf li ghadu s’issa
jaglimel hafna xoghol fuq il-progetti ta’ Portelli. Bondin kien jaf
tajjeb li kont jien illi oggezzjonajt ghall-pjanti kif kien dahhalhom
Portelli originarjament. Kien ukoll iltaga’ mieghi dakinhar i
semmejt ma’ Portelli. Sadattant pero’ ma kellu ebda oggezzjoni illi
jahdimli fug din l-applikazzjoni. Mhux hekk biss. Jien kulma kont
interessat li naghmel kien li f'dak il-feles naghmel entratura u
tarag b’faccata tal-hgieg. Imma I-Perit Bondin stess prova jhajjarni
biex napplika ghal xi Zewg sulari jew tlieta ohra fuq il-blokka tieghi
illi jkollha access proprju mit-tarag li ridt nibni fuq dak il-feles [ara
I-pjanti annessi Dok V/4]. U dan fiz-zmien meta I-istess Perit Bondin
kien ged jiehu hsieb ix-xoghlijiet ta’ Portelli! Kieku Portelli u Bonnici
kellhom il-pussess ta’ dak il-feles kif issa qed jghidu, ma nahsibx illi
Bondin kien se jidhol b’hegga ghall-progett tieghi.

L-applikazzjoni tieghi (PA 04829/10) dahlet fit-13 ta’ Ottubru 2010.
Naturalment segwejna |-proceduri kollha tal-MEPA kif suppost.
Hadd ma ressaq xi oggezzjoni, lanqgas Portelli u Bonnici. II-permess
hadtu fit-2 ta’” Marzu 2011. Ill-permess kien ghall-izvilupp ta’
rogqgha art illi tibda mit-tarf tal-binja ta’ Portelli u tasal sax-
showroom tieghu li I-parti minnha dak iz-zmien kien hemm fugha |-
bankina. Kif hadt il-permess wahhalt il-karta I-hadra u din baqghet
hemm sa meta saru x-xoghlijiet. Seta’ jarah kulhadd, anke Portelli
u shabu.

Ix-xoghlijiet:

Ix-xoghlijiet tieghi bdew fil-bidu ta’ Settembru 2011 u kienu lesti
sal-bidu ta’ Ottubru. Dan nista’ nikkonfermah ghaliex min kellu
jaghmilli I-hgieg tal-faccata gie jgis wara li I-tarag kien lest u
mkahhal u tani stima li hija datata 5 t’Ottubru 2011 (Dok V5). Fi
kliem iehor sa dak iz-zmien it-tarag kien mibni, lest u msaqqaf u
kien jonqos biss il-hgieg tal-faccata. Imma mbaghad Portelli
waqqafni milli nqgieghed il-hgieg ghaliex hareg il-mandat ta’
inibizzjoni li ntlaga’.

Jien bghatt ittra ufficjali sabiex izomm lil Portelli u Bonnici
responsabbli ghal danni. Dan ghaliex ghad ghandi I-hgieg mahzun
ghand min gabli I-hgieg minn barra. Dawn ghalija kollha spejjez
zejda u hemm cans li ssir il-hsara. Qed jidhlu z-ghazagh ihammgu
fil-proprjeta’ tieghi ukoll.

Nixtieq nghid illi fiz-Zzmien meta bdejt ix-xoghlijiet (Settembru
2011), ix-xoghol tal-bini fuq il-blokka ta’ Joseph kien ghadu
ghaddej. Kellu I-haddiema s-supervisor tieghu kuljum fuq il-post, u
hu stess kien sikwit hemm. Gieli kellmuni |-haddiema ta’ Portelli
imma qatt ma semmewli xejn fuq il-feles. Niftakar li wagqt li kienu
geghdin ikahhlu gew jitolbuni biex naghtihom id-dawl biex ikunu
jistghu jahdmu ghax hadd ma tahom dawl. Ta’ dan ma gejtx
imhallas. Ukoll tefghu xibka tal-bini fuq il-bejt tieghi.

Niftakar illi kien hemm Zmien kellu problema kbira bil-katusi tad-
drains u f'dawk il-granet ix-xoghol tieghi kien beda zgur u kien rani
u ma qalli xejn. Portelli stess ghandu ufficcju fit-trig wara dik il-
blokka u allura naf cert li kien jaf li ged nibni t-tarag. Jiena dak iz-
Zmien lanqas hjiel ta’ xi problema ma kelli. Imbaghad wara li tellajt
u saqqaft, Joseph rani Ghawdex u qabad jghajjat mieghi u qalli

“dak it-tarag inwaqgqaghhulek”. Jien bqgajt imbellah ghax kif ghidt
kemme-il darba kien rani wara li bdew ix-xoghlijiet u sa dakinhar
ma kien qalli xejn. Kif ghidt, lanqas il-haddiema tieghu ma qatt
qaluli xejn fugq it-tarag.

Fl-ahharnett, nerga’ nghid illi I-post fejn bnejt it-tarag certament
ma kienx jintuza minn Portelli u Bonnici. Wahda mill-ahwa Micallef
stess wagqt ix-xhieda taghha qablet li t-tarag huwa mibni fejn kien
hemm il-bankina, ’il barra mill-hajt. Portelli u Bonnici ma kellhom
ebda pussess ta’ dak il-feles art u dejjem kont ghamiltha cara li
huwa tieghi.”

llli huwa gie kontro-ezaminat fis-seduta tal-1 ta’ Dicembru 2014.
Xehed ukoll wiehed mill-haddiema tieghu, Raymond Camilleri (fit-
3 ta’ Ottubru 2014).

llli huwa evidenti ghall-Qorti dak li gara fil-kaz in ezami. L-atturi
xtraw minghand |-ahwa Micallef, kif qalu fI-2010 u dehrilhom li |-
art in kwistjoni kienet parti minn dak li akkwistaw anke a bazi ta’
informazzjoni li hadu minghand il-vendituri. Ghalhekk applikaw
ghall-permessi tal-bini li kienu jinkludu din I-art u I-konvenut kien
pront oppona. Meta gara hekk, jista’ jkun ghar-raguni li semmew,
[-atturi regghu applikaw minghajr ma nkludew dik il-parti u allura
I-konvenut deherlu li seta’ japplika hu u bena x-xoghol fugha; kien
hawnhekk li I-atturi bdew il-proceduri, |-ewwel bil-proceduri tal-
mandat ta’ inibizzjoni li gie milqugh, u mbaghad b’din il-kawza.

llli ghalhekk huwa car li l-art in kwistojni hija kontiza bejn il-
kontendenti izda din ma hijiex materja li tigi deciza f'dawn il-
proceduri li huma possessorji, u possessorji biss, u ma jaghtu
ebda dritt ta’ proprjeta’ lil xi hadd mill-partijiet. Il-konvenut
isostni illi I-feles in kwistjoni qatt ma kien parti mill-proprjeta’ i

akkwistaw l-atturi; anzi jinsisti li dawn “abbuzaw mill-bankina” kif
xehed a fol 304. Dan jista’ jkun il-kaz, pero’ anke hawn il-Qorti ma
tistax tiddeciedi dwar dan ghaliex dak |li huwa importanti huwa
jekk l-atturi kellhomx il-pussess ghaliex jekk kellhom,
indubbjament sar l-ispoll ghaliex il-konvenut mhux qged jichad li
ghamel ix-xoghlijiet in kwistjoni. Il-fatt li haseb dejjem Ii I-
proprjeta’ kienet tieghu ma jfisser xejn f'dawn il-proc¢eduri. Huwa
ormai stabbilit sew fil-gurisprudenza taghna li I-animus spoliandi
da parti tal-konvenut mhux rekwizit biex din I-azzjoni tirnexxi — u
dan gie ripetut f'diversi sentenzi moghtija mill-Qrati taghna — ara
per ezempju s-sentenza tal-Qorti tal-Appell tad-9 ta’ Dicembru
2012 fl-ismijiet “Trident Developments Limited vs Joseph
Cordina”.

Illi I-Qorti wara li ghamlet I-ezami tal-provi jidhrilha li ghalkemm: il-
konvenut ilu jikkontendi illi |-art kienet tieghu (ara d-depozizzjoni
tal-ahwa Micallef li bieghu I|-proprjeta’ lill-atturi) huwa ha I-ligi
b’idejh meta beda jibni fugha meta kien jaf li I-art kienet kontiza
addirittura mill-awturi tal-atturi. Kwindi kien jaf li kien qed jibni
kontra rieda taghhom u li forma ta’ pussess kellhom ghaliex il-hajt
tieghu kien bnih ’il gewwa minn dik il-linja. L-ahwa Micallef infatti
galu li I-konvenut kellu kwistjoni ma’ missierhom u li huma dejjem
kienu jgisuha bhala taghhom; f'xi Zzmien kien ikun hemm |-
annimali taghhom fiha. L-aktar li jista jghid favur tieghu huwa li
kien ko-possessur izda anke I-ko-pussess huwa tutelat mill-azzjoni
ta’ spoll. (Ara per ezempju s-sentenzi fl-ismijiet “Emanuel Bajada
et vs John Bajada et” deciza mill-Qorti tal-Appell fil-25 ta’ April
2008, “Abela vs Bonavia” (Prim Awla 25 ta’ Gunju 2009, u “Alfred
Pisani nomine vs Victor Farrugia” deciza mill-Prim Awla fil-21 ta’
Jannar 1994 fejn intgal li “l-azzjoni ta’ spoll ghandha I-iskop i
tipprotegi I-pussess u mhux il-pussess esklussiv”).

i fil-kawza deciza mill-Qorti tal-Appell fit-28 ta’ Mejju 1956 fl-
ismijiet “Vincenzina Cassar et vs Annetto Xuereb Montebello” |-
istess Qorti qalet illi:

“ll-gurisprudenza tat-Tribunali taghna dejjem kienet kostanti fl-
interpretazzjoni ta’ dawn il-ligijiet fis-sens li I-azzjoni ta’ spoll hija
‘di ordine pubblico’, unikament u esklussivament intiza biex
timpedixxi li wiehed jaghmel gustizzja b’idejh minghajr I-intervent
tat-tribunal civili u tipprevjeni I-konsegwenzi deplorevoli ta’ agir
simili. Ghalhekk il-ligi tivvjeta I-allegazzjoni ta’ kwalsiasi eccezzjoni
li ma tkunx dilatorja kontra r-reintegrazzjoni u ticcirkoskrivi I-
ezami tal-Qorti ghall-fatt biss tal-pussess u tal-ispoll denunzjat. Ir-
reintegrazzjoni ghandha dejjem tigi ordnata mill-Qorti,
kwantunkwe [-pussess jista’ jkun vizzjat u min jikkommetti I-ispoll
ikun il-veru proprjetarju tal-haga li minnha I-possessur taghha jkun
gie spolljat.”

llli kwindi I-Qorti thoss li gabel ma’ |-kontestazzjoni tigi deciza bl-
ezitu ta’ kawza petitorja, hija ma ghandhiex thalli lil xi hadd mill-
partijiet jibdel l-istatus quo’ ghaliex b’dak il-mod ikun qed
jikkommetti spoll ghad-dannu tal-parti |-ohra.

DECIZJONI

Ghal dawn il-motivi I-Qorti tiddeciedi din il-kawza billi tichad |-
eccezzjonijiet tal-konvenut u tilqa’ t-talbiet attrici kif proposti.
Ghall-fini tat-tieni talba tipprefiggi terminu ta’ xahar, u
tinnomina lil A.1.C. Valerio Schembri biex jissorvelja x-xoghlijiet.

L-ispejjez tal-kawza jkunu a kariku tal-konvenut ai termini tal-
Artikolu 223 tal-Kap 12.

Moqgrija.

< Sentenza Finali >

